
«Сейфуллин оқулары–11: Жастар және ғылым» атты Республикалықалық ғылыми-теориялық
конференциясының материалдары = Материалы Республиканской научно-теоретической
конференции «Сейфуллинские чтения–11: Молодежь и наука». – 2015. – Т.І, ч.1. – Б.61-64

РАПСТЫҢ ЕГІН-КӨГІН ЗИЯНКЕСТЕРДЕН ҚОРҒАУДАҒЫ СЕБУ АЛДЫНДА
ТҰҚЫМ ДӘРІЛЕУДІҢ МАҢЫЗЫ

Тулеева А.К., Шаяманова О.Г.

Қазақстан ауыл шаруашылығының алдына қойылған міндеттерден тек
азық-түлік қауіпсіздігін қамтамасыз етуде өндіріс көлемін ұлғайтып қана қоймай,
сонымен қатар жаңа даму технологиялар саласына өтуді белсендіру болып
табылады. Өсімдік шаруашылығында диверсификация, ылғалүнемдегіш
технологияларды қолдануға басымдылық көрсетілген [1]. Астық саласының басым
дамуы Солтүстік Қазақстанда майлы дақылдар егісін кеңейтудің қажеттілігі
туындайды [2]. Рапсты өсіру өсімдік майының, сонымен қатар мал азықтық ақуыз
өндірісін ұлғайтудағы қоры болып табылады. Рапстың тұқым майы азықтық (май,
маргарин, майонез және басқа), техникалық (биологиялық отын, майлау, жағармай
шикізаты, сабын дайындау, парфюмерия, тоқыма, бояу өндірісі) және дәрілік
мақсатта қолданылады. Рапсты өсіру мал азығы өндірісіндегі негізгі мәселелердің
бірін шешуге мүмкіндік береді – бұл мал шаруашылығын жоғары ақуызды жеммен
қамтамасыз ету. Үлкен қызығушылықты балды өсімдік ретінде көрсетеді [3].

Майлы және де басқа дақылдардың отандық өндірісі нарықтың қажеттілігін
қанағаттандыра алмауы, мемлекетпен қабылданатын реттеу және қолдау шаралары
оларға деген субсидия көлемінің ұлғаюын қамтамассыз етті, осыған байланысты
елдегі рапс егістіктерінің үлесі айтарлықтай ұлғайды.

Рапстың өсіру технологиясында жауапты кезең зиянкестерден қорғау болып
табылады. Өнім өндірушілер шығындардың алдын алу үшін көптеп пестицидтермен
өңдеулер жүргізеді. Өнімді тұрақтандыруды қамтамасыз етуде қолданылатын
пестицидтердің артықшылықтарымен қатар кемшіліктері де бар. Пестицидтерді жиі
әрі негізсіз қолдану қоршаған ортаға, адамдар мен жануарлардың денсаулығына
айтарлықтай зиян тигізуі мүмкін. Сонымен қатар, зиянкестердің инсектицидтерге
деген тұрақтылығы пайда болады [4]. Ал егер қажетті шараларды қолданбаса,
фитофагтардың әсерінен өнімділіктің толық жойылуы мүмкін. Рапстың тұқым және
жасыл балауса өнімділігі зиянкестер әсерінен күрт төмендеу жағдайлары
тәжірибеде жиі кездеседі (2-3 есе және одан да көп). Сол себепті, рапсты зиянды
ағзалардан қорғау жүйесі жеткілікті мөлшерде ғылыми негізделген болуы керек.

Пайдалы буынаяқтыларға минималды теріс ықпал етіп және тұқыммай
өнімділігін сақтай отырып инсектицидтік әсерлі препараттарды қолданудың
тәсілдерін анықтау мақсатымен Солтүстік Қазақстанның далалы аймағында («А.И.
Бараев атындағы астық шаруашылығы ғылыми-өндірістік орталығы» ЖШС, Ақмола
облысы) 2014 жылы зерттеулер жүргізілді.

А.И. Бараев атындағы астық шаруашылығы ҒӨО-да басым топырақ
түрі–оңтүстік карбонатты қара топырақ. Топырақтағы гумус құрамы 4%-ға тең.
Зерттеу жұмыстары жүргізілген жылы дақылдың вегетациясы кезінде
жауын-шашын мөлшері жеткілікті, шілде айы ең ылғалды және салқын болды.

Зерттеу әдісі – танаптық тәжірибе, мөлдек мөлшері – 0,18 га, қайталым саны –
3, себу мерзімі – 29 мамыр, себу мөлшері – 15 кг/га өнгіш тұқым себілді. Жаздық
рапс сорты – Абилити. Есептеулер мен бақылаулар қолданылған препараттардың



биологиялық және шаруашылық тиімділігін анықтау үшін  ауылшаруашылық
энтомологиясында жалпы қабылданған әдістемеге сәйкес жүргізілді. Тұқымдардың
токсикациясы тікелей себу алдында, ал вегетация кезінде өсімдіктерді өңдеу
жұмыстары 2-8 маусым күні (егін-көгі) жүргізілді. Есептеу мен бақылаулар келесі
нұсқаларда: тұқым дәрілеу, егін-көгін өңдеу және бақылау ретінде өңдеусіз
нұсқасында жасалынды. Сонымен қатар, тәжірибеге тұқымдарды фунгицидпен
өңдеу нұсқасы қосылды. Өндірісте астық дақылдары сияқты рапстың тұқымдарын
да фунгицидтермен өңдеу кең қолданылады. Кейінгісі, тиімділігін инсектицидтік
әсерлі препаратпен салыстыру үшін алынды.

Зерттеу жылы рапс дақылы егін-көгінің біріншілік зиянкестері, жасыл масса
және тұқым өнімділігіне қауіп тудыратын Phyllotreta туысына жататын айқышгүлді
бүргелер, ал дақыл дамуының кейінгі фазаларында қырыққабат күйесінің Plutella
maculipennis жапырақ жегір жұлдызқұрттары, Pieris тұқымдасының ақ көбелектері
(қырыққабат, қыша, шалқан), Eurydema туысының айқышгүлді қандалалары, рапс
гүлжегірі Meligethes aeneus зақымдады.

1-кестеде айқышгүлді бүргелерге қарсы препараттардың тиімділігі
көрсетілген. Айқышгүлді бүргелер жыл сайын егін-көгінде кездеседі және
айтарлықтай зиян тигізеді, олар жапырақтың зақымдалуына және өсімдіктердің
толық өлуіне әкеліп соғады.

1-кесте – Рапс вегетациясының бас кезеңінде фитофагтардан қорғау шараларының
биологиялық тиімділігі, 2014 жыл

Нұсқа

Айқышгүлді бүргелер

Егін-көгі Жапырақ дегелегі
(розетка)

Қоңыздар
1м2 саны,

дана

Өсімдікте
р

зақымдал
у

дәрежесі,
%

Қоңыздар
1м2 саны,

дана

Өсімдіктер
зақымдалу
дәрежесі,

%

Инсектицидпен тұқым өңдеу
Бақылау деңгейіне қарағанда
төмендеуі, %

3 4,5 8 5,0

89,3 86,2 46,7 81,1

Фунгицидпен тұқым өңдеу 26 41 15 30
Инсектицидпен егін-көгін бүрку
Бақылау деңгейіне қарағанда
төмендеуі, %

11 16,0 11 17,5

60,7 50,8 26,7 33,9
Бақылау (өңдеусіз) 28 32,5 15 26,5

Рапстың тұқымдарын инсектицидтік әсерлі препараттармен айқышгүлді
бүргелерге қарсы себу алдында өңдеу егін-көгін өңдеуден бірнеше есе жоғары
болды.

Өсімдіктердің тамыр бойындағы және тамырын зақымдайтын зиянкестер
кешенінің (Agriotes sp., Selatosomus sp., жалған сымқұрттар Blaps sp, Оpatrum
sabulosum, бізтұмсықтар Tanymecus) зияндылығы айқышгүлді бүргелерге қарағанда
төменірек. Тұқымдардың токсикациясы өскіндерді топырақ мекендеуші
зиянкестерден де сенімді қорғады.

Егістіктерді қорғау үшін инсектицидтермен егін-көгін өңдеу әдісі биологиялық
тиімділігі бойынша себу алдында тұқымдарды өңдеу әдісінен айтарлықтай төмен.



Егін-көгінің біркелкі өсіп шықпауы нәтижесінде кейінірек пайда болатын рапс
өсімдіктерінің зақымдалуы бүрку жұмыстарының тиімділігін төмендетеді. Ал
тұқым дәрілеу кезінде ондай жағдайлар байқалмайды. Себу алдында
инсектицидтермен өңдеу әдісін қолдану зиянкестерінің санын басуына және рапс
өсімдіктерінің кейінгі өсуі мен дамуына әсер етті. 2-кестеде қырыққабат көбелегі
санының төмендеуі туралы мәліметтер келтірілген.

2-кесте – Рапс вегетациясының кейінгі кезеңінде препараттарды қолданудың
биологиялық тиімділігі, 2014 жыл

Нұсқа

Жапырақ дегелегі (розетка)

Қырыққабат ақ
көбелегінің

жұлдызқұрттары/м2

Қырыққабат күйесі

Жұлдызқұрттарды
ң 1м2 саны, дана

Жапырақтар
дың

зақымдалу
дәрежесі,

%
Инсектицидпен тұқым
өңдеу
Бақылау деңгейіне
қарағанда төмендеуі, %

3 7 15

50,0 50,0 57,1

Фунгицидпен тұқым өңдеу 4 13 32
Инсектицидпен егін-көгін
бүрку
Бақылау деңгейіне
қарағанда төмендеуі, %

5 11 25

16,7 21,4 28,6

Бақылау (өңдеусіз) 6 14 35

Рапстың егін-көгі кезеңінде тамыр жүйесі мен топырақ асты мүшелерінің
зақымдануына есептеу жұмыстары жүргізілді. Нәтижесінде, өңделген және бақылау
нұсқаларында рапстың ауру белгілері байқалмады. Осылайша, былтырғы жылдың
жағдайларында себу алдындағы тұқымдарды фунгицидтермен дәрілеу қажеттілігі
туындамады. Фунгицидтік препаратпен өңдеу зиянкестерге қарсы репелленттік
және ешқандай басқа әсерді көрсетпеді.

Рапсты вегетация басында зиянкестерден қорғау шараларын ұйымдастыру
оның тұқыммай өнімділігіне үлкен әсерін тигізеді. Сондықтан, рапстың өсіру
технологиясында жауапты кезең оның өсу-даму сатыларында зиянкестерден қорғау
болып саналады. 3-кесте мәліметтері көрсеткендей, тұқымдарды себу алдында
инсектицидтік препараттармен өңдеу 19,6 % қосымша өнімді қамтамасыз етті. Осы
әдістен кем түсетін, бірақ рапс тұқым өнімділігі үшін маңызы бар егін-көгін
инсектицидпен өңдеу әдісі болып табылады.

3-кесте – Инсектицидтермен өңдеуге байланысты рапс тұқымдарының
өнімділігі, 2014 жыл

Нұсқа Тұқым өнімділігі, ц/га Ауытқула
р +- %

Инсектицидпен тұқым өңдеу
Бақылау деңгейіне қарағанда төмендеуі, % 11,6 19,6

Фунгицидпен тұқым өңдеу 9,8 1,0



Инсектицидпен егін-көгін бүрку
Бақылау деңгейіне қарағанда төмендеуі, %

11,1 14,4

Бақылау (өңдеусіз) 9,7

Осылайша, рапсты инсектицидтік әсерлі препаратпен себу алдында өңдеу
зиянкестер кешенінен сенімді қорғауды қамтамасыз ететін, сонымен қатар рапстың
өнімділігін сақтайтын қажетті өсіру технологиясының элементі болып саналады.
Рапс дақылы вегетация басында айтарлықтай аурулармен залалданбайтын дақыл
болып шықты, сондықтан фунгицидтік өңдеуден нәтиже алынбады. Аталып кеткен
нұсқа мен бақылау нұсқасы арасында айырмашылық айтарлықтай байқалмады.
Сәйкесінше, тұқымдарды себу алдында инсектицидтік препаратпен өңдеу өндіріске
ұсынылады.

